
ГРАМАТЫЧНЫ 

матычныя, ганаровыя, пахвальныя, 
віншавальныя Г. С.А.Сычова. 

ГРАМАТЫКА (грэч. )2гаттаіікё ад 
бгатта літара, напісанне), 1) раз-
дзел мовазнаўства, які вывучае зака-
намернасці формаўтварэння і сло-
вазмянення, тыпы словазлучэнняў і 
сказаў. Як навука аб мове Г. ўключае 
граматычнае вучэнне пра слова — 
марфалогію і граматычнае вучэнне 
пра аовазлучэнні і сказы — сінтаксіс. 
Асн. паняццямі Г. з 'яўляюцца грама-
тычнае значэнне, граматычная фор-
ма і граматычная катэгорыя. Вылу-
чаюць Г. апісальную, гістарычную 
грсшатыку, параўнальную, супас-
таўляльную. А п і с а л ь н а я Г. (сін-
хранічная) даследуе граматычны лад 
мовы ў цэлым або адну з падсістэм 
Г. (марфалогію або сінтаксіс) на пэў-
ным этапе развіцця. Апісанне грама-
тычнай будовы мовы адбываецца ў 
сінхраніі і суправаджаецца характа-
рыстыкай правіл ужывання форм і 
канструкцый, іх стыліст. магчымас-
цей. Найчасцей апісальная Г. дасле-
дуесучасныстанмовы. Г і с т а р ы ч -
ная Г. (дыяхранічная) разглядае 
будову мовы ў гіст. развіцці. Шляхам 
параўнання асаблівасцей граматыч-
кага ладу мовы ў розныя перыяды 
гіст. Г. выяўляе прычыны і даследуе 
вынікі змен граматычных адзінак і 
іх форм, а таксама граматычных ка-
тэгорый. П а р а ў н а л ь н а я Г. вы-
вучае заканамернасці гіст. развіцця 
і факты граматычнага ладу некаль-
кіх роднасных моў у сінхранічным 
або дыяхранічным планах шляхам 
параўнання іх граматычнай будовы. 
С у п а с т а ў л я л ь н а я Г. займаец-
ца параўнаннем граматычнай будо-
вы няроднасных моў незалежна ад 
наяўнасці ці адсутнасці генетычнай 
сувязі паміж імі. 2) Граматычная бу-
дова пэўнай мовы (напр., граматы-
ка бел. мовы). Граматычны лад мо-
вы разам з яе слоўнікавым фондам 
складаюць аснову мовы. 3) Сукуп-
насць найб. агульных правіл слова-
змянення, спалучэння слоў у слова-
мучэнні і сказы, сфармуляваных для 
канкрэтнай мовы. Вылучаюць Г. ака-

дэмічную, навук., школьную, нарма-
тыўную. Акадэмічная Г. распрацоў-
ваецца і ўхваляецца вядучай навук. 
арг-цыяй краіны. Навук. Г. ствараец-
ца ў адпаведнасці з апошнімі дасяг-
неннямі лінгв. навукі і з дапамогай 
найб. дасканалых метадаў даследа-
вання. Граматычны лад пэўнай мо-
вы ў навук. Г. атрымлівае глыбокую і 
ўсебаковую распрацоўку. Школьная 
Г. — гэта ўмоўнае абазначэнне тра-
дыц. Г., якая вывучаецца ў школе, а 
таксама падручнік па мове, створаны 
з улікам праграмных патрабаванняў 
і ўзроставых асаблівасцей вучняў, у 
якім змешчаны ў пэўнай сістэме ве-
ды пра граматычную будову мовы і 
сфармуляваны арфаграфічныя і пун-
ктуацыйныя правілы. Нарматыў-
ная Г. ўстанаўлівае нормы ўжывання 
форм слоў і сінтаксічных канструк-
цый. 

Літ.: С ц я ц к о П.У.,Гуліцкі М.Ф., 
А н т а н ю к Л.А. Слоўнік лінгвістыч-
ных тэрмінаў. Мінск, 1990; Р а г а ў ц о ў 
В.І. Уводзіны ў мовазнаўства. Мінск, 
2004. В.В.Урбан. 

ГРАМАТЬІЧНАЯ РЬІФМА, а д н а -
р о д н а я р ы ф м а , рыфма, у якой 
аднолькавымі апорнымі сугуччамі 
звязваюцца словы, якія стаяць у ад-
ной граматычнай форме. Рыфмавац-
ца могуць: назоўнікі («слбва — размб-
ва», «людзёй — падзёй»), прыметнікі 
(«высокі — далёкі», «нбвыя — палы-
нбвыя»), дзеясловы («напявала — ад-
пускала», «грэць — згарэць»), зай-
меннікі («мой — той», «нас — Вас») 
і інш. часціны мовы. У Г.р. ідэнтыч-
нымі з 'яўляюцца сугуччы адноль-
кавых марфалагічных частак слова 
(суфіксы і канчаткі), што спрыяе ад-
носна нескладанаму падбору рыфм. 
Гэта прыводзіць да пэўных выдаткаў: 
змяншаецца маст. вартасць твораў, 
бо граматычныя рыфмы саступаюць 
разнародным (утвораным спалучэн-
нем розных часцін мовы ў розных 
граматычных формах) аднатыпнас-
цю. Выкарыстанне ў маст. творах Г.р. 
абумоўлена ў болынасці выпадкаў 
стылістыкай твора, яго зместам, за-
дачамі і накіраванасцю. Так, у вершы 

«Нарабіўся» А.Пісьмянкоў свядома 
выкарыстоўвае дзеяслоўную Г.р.: 

— Нарабіўся, ледзь жыў, 
Ледзь канцы не аддаў! 
— Што ж рабіў ты, скажы? 
— Што рабіў, што рабіў... 
Я купіў і прадаў, 
Я прадаў і купіў. 
Літ.:Р а г о й ш а В.П. Паэтычныслоў-

нік. 3-евыд. Мінск,2004; П і с ь м я н к о ў 
А. Думаць вершы...: вершы, эсэ, успамі-
ны. Мінск, 2005. І.М.Гоўзіч. 

ГРАМАТЬІЧНЫ СЛОЎНІК, лек-
сікаграфічная праца нарматыўна-
га характару, у якой утрымліваюцца 
звесткі пра марфалагічныя і сінтак-
січныя ўласцівасці слоў. Асн. пры-
значэнне Г.с. — указваць на асаблі-
васці ўтварэння граматычных форм, 
іх напісанне і спалучальнасць з інш. 
словамі. Неабходнасць такіх слоўні-
каў абумоўлена складанасцю форм 
некаторых часцін мовы, спецыфікай 
іх функцыянавання ў мове. У бел. 
лінгвістыцы створаны комплекс Г.с., 
прысвечаных апісанню зменных час-
цін мовы: «Граматычны слоўнік дзе-
яслова» (2007), «Граматычны слоў-
нік назоўніка» (2008), «Граматычны 
слоўнік прыметніка, займенніка, лі-
чэбніка, прыслоўя» (2009). У асно-
ве рэестраў — лексіка сучаснай бел. 
мовы. У слоўніках падаецца ўся не-
абходная інфармацыя пра формаў-
тварэнне і словазмяненне слоў, фік-
суюцца нормы правапісу, націску, 
раскрываюцца асаблівасці ўтварэн-
ня марфалагічных форм, адлюстроў-
ваюцца выпадкі абмежаванага выка-
рыстання асобных форм у маўленні. 
Слоўнікавыя артыкулы ў розных Г.с. 
адрозніваюцца ў сувязі са спецы-
фікай лексіка-граматычных класаў 
слоў: 

Захаваць, зак., каго-што захаваю, 
захаваеш, захавае, захаваем, заха-
ваеце, захаваюць; захавай, -це; заха-
ваў, захавала, захавалі; захаваны і за-
хбваны; захаваўшы. 

Выразны Я в ы р а з н ы (-ая, -ае), Р 
выразнага (-ай/ае, -ага), Д в ы р а з н а -
му (-ай, -аму), В выразны (-ую, -ае), 
Т вырйзным (-ай/аю, -ым), М аб 

